
 
 
 

ᓯᕗᓪᓕᐹᒥ 1 - ᐃᑲᔪᕐᓯᒍᑏᑦ ᓄᓇᓕᓕᒫᑎᒍᑦ ᓄᓇᓕᑦᑎᒍᓪᓗ ᑮᓇᐅᔭᖃᕐᑎᓯᒍᑎᐅᔪᓂᒃ 
ᑯᐯᑉ ᑕᕐᕋᖓᓂ, ᐄᔫ ᐃᑦᓰ ᐅᕝᕙᓗᓗᓐᓃᑦ ᓄᓇᕕᒻᒨᓕᖓᔪᑦ 

  



 

 

  

  

ᓯᕗᓪᓕᐹᖓ 1 - ᓄᓇᓕᓕᒫᑎᒍᑦ ᐱᓇᓱᐊᕐᑎᓯᒍᑏᑦ ᐃᑲᔪᕐᓯᒪᒍᑏᑦ ᑮᓇᐅᔭᑎᒍᑦ ᓄᓇᓕᓕᒫᓂᒃ ᓄᓇᓕᓐᓂᓗ 
(FRR), ᓀᓪᓕᑎᕐᓯᒪᔫᑎᓪᓗᒍ ᑐᑭᓯᑎᑦᓯᒍᑏᑦ 
 
ᓯᕗᓪᓕᐹᖓ 1 - ᓄᓇᓕᓕᒫᑎᒍᑦ ᐱᓇᓱᐊᕐᑎᓯᒍᑏᑦ ᐃᑲᔪᕐᓯᒪᒍᑏᑦ ᑮᓇᐅᔭᑎᒍᑦ ᓄᓇᓕᓕᒫᓂᒃ ᓄᓇᓕᓐᓂᓗ (FRR), 
(ᓄᓇᓕᓕᒫᑦ ᓄᓇᓖᓪᓗ ᑮᓇᐅᔭᖁᑎᖏᑦ) ᐱᓇᓱᐊᕐᑎᓯᒍᑎᑦᓭᑦ ᑐᓂᔭᐅᓯᒪᔪᑦ ᓄᓇᓕᓐᓂᒃ ᐃᓪᓗᖃᕐᓂᒥᓪᓗ 
ᑐᕐᖃᑕᕐᕕᒥᑦ. ᑯᐯᓕᒫᒨᓕᖓᑦᓱᑎᒃ ᐃᓚᐅᖕᖏᑐᑑᑎᓪᓗᒍ ᒪᓐᑐᕆᐊᓪ ᓄᓇᖓ, ᑖᒃᑯᐊ ᐊᓯᐊᓂᒃ ᑮᓇᐅᔭᖁᑎᑦᓴᖏᓐᓂᒃ 
ᐸᕐᓇᒍᑦᔭᐅᓯᒪᒻᒪᑕ. ᑖᒃᑯᐊ ᑮᓇᐅᔦᑦ ᐱᕈᕐᐸᓕᐊᑎᑦᓯᒍᑎᓅᓕᖓᑐᐃᓐᓇᑐᑦ ᐊᑐᓂᑦ ᓄᓇᓖᑦ ᓯᕗᓪᓕᐅᔭᖁᔭᖏᑦ 
ᒪᓕᑦᓱᒋᑦ. ᐱᓇᓱᐊᕐᑕᐅᔪᑦ ᑖᒃᑯᓇᖕᖓᑦ ᑮᓇᐅᔭᖃᕐᑎᑕᐅᒋᐊᖏᓐᓂᒃ ᓇᓗᓀᕐᑕᐅᓯᒪᖃᑦᑕᓂᐊᕐᑐᑦ. ᑕᒪᓐᓇ ᐱᓇᓱᒍᓯᖅ 
ᑯᐯᑉ ᑲᕙᒪᖓᑕ ᑲᔪᓯᑎᓐᓂᐊᑕᖓ ᓄᓇᓕᓐᓂᒃ ᐃᑲᔪᕐᓯᒍᑎᒋᓗᒍ. ᑖᒃᑯᐊ ᐊᓪᓚᖁᑏᑦ ᐊᐅᓚᑕᐅᒍᓯᖏᓐᓂᒃ 
ᑐᑭᓯᓇᕐᑎᓯᒍᑎᐅᔪᑦ ᑲᑎᕕᐅᑉ ᓄᓇᖓᓂ “ᓄᓇᕕᒃ”, ᑯᐯᑉ ᑕᕐᕋᖓᓂ ᖃᓄᐃᖓᒍᓯᐅᓂᐊᕐᑐᓂᒃ 
 
ᓄᓇᓕᓕᒫᑎᒍᑦ ᐃᑲᔪᕋᓱᐊᕈᑏᑦ ᓱᓇᐅᓂᖏᑦ 
 
ᓇᓪᓕᑐᐃᓐᓇᖏᑦ ᐱᓇᓱᐊᕐᑕᐅᔪᑦ ᓄᓇᓕᓕᒫᓅᓕᖓᒋᐊᖃᕐᑐᑦ ᓱᕐᕃᓂᖃᓚᖓᑐᐊᕈᑎᒃ ᓄᓇᓇᖃᕐᑐᓂᒃ 
ᐊᑕᐅᓯᑐᐃᓐᓇᐅᖏᑦᑐᒥᒃ ᓄᓇᓕᒻᒥᒃ ᐅᕝᕙᓗᓗᓐᓃᑦ ᓇᓪᓕᖁᐊᕇᓂᒃ ᓄᓇᓕᓐᓂ ᑎᒥᐅᒧᓂᒃ. ᓄᓇᓕᓐᓂ 
ᐱᓇᓱᐊᕐᑕᐅᒍᒪᔪᑦ ᐊᑑᑎᒍᓐᓇᕕᖃᕐᒥᔪᑦ ᑖᒃᑯᓇᖕᖓᑦ ᑮᓇᐅᔭᖁᑎᓂᑦ ᐱᒍᓐᓇᓯᒍᑎᐅᓂᐊᑐᐊᕈᑎᒃ 
ᓯᕗᓪᓕᐅᔭᐅᓗᑎᒃ ᐱᓇᓱᐊᕐᑕᐅᒍᒪᓯᒪᔪᓂᑦ. ᑌᒣᑉᐸᑦ, ᐱᓇᓱᐊᕐᑕᐅᔫᑉ ᐊᑭᖓ ᑐᖕᖓᕕᐅᓂᐊᕐᑐᖅ 
ᐊᑕᐅᓯᐅᓈᕐᑎᕈᓐᓀᑎᓪᓗᒋᑦ ᓄᓇᓕᓕᒫᑎᒍᑦ ᓱᕐᕃᓂᖃᕐᓂᐊᓗᓂ 
 
ᓄᓇᕕᒻᒦᑐᑦ ᓄᓇᓖᑦ 14 ᑕᕐᕋᒦᑦᑐᑦ: ᑲᖏᕐᓱᐊᓗᒃᔪᐊᖅ, ᑰᒃᔪᐊᖅ, ᑕᓯᐅᔭᖅ, ᐊᐅᐸᓗᒃ, ᑲᖏᕐᓱᖅ, ᖁᐊᕐᑕᖅ, 
ᑲᖏᕐᓱᔪᐊᖅ, ᓴᓪᓗᐃᑦ, ᐃᕗᔨᕕᒃ, ᐊᑯᓕᕕᒃ, ᐳᕕᕐᓂᑐᖅ, ᐃᓄᑦᔪᐊᖅ, ᐅᒥᐅᔭᖅ ᐊᒻᒪᓗ ᑰᒃᔪᐊᕌᐱᒃ. 
 
 
ᓄᓇᓕᓕᒫᑎᒍᑦ ᓯᕗᓪᓕᐅᔭᐅᒍᒪᔪᑦ ᐊᐅᓚᑦᔭᕆᐊᕈᑎᐅᒍᒪᔪᓪᓗ 
 
ᐊᑐᓂᑦ ᓄᓇᖃᕐᑐᓂ, ᑲᑎᖕᖓᔨᑖᕐᓯᒪᔪᑦ ᐊᑕᐅᑦᓯᑰᕐᑎᓯᔨᐅᓂᐊᕐᑐᓂᒃ ᑐᕐᖃᑕᕐᕕᐅᑉ ᑲᒪᒋᔭᖃᕐᑑᑉ 
ᐃᓂᓪᓚᓯᒪᔭᖏᓐᓂᒃ (ᓄᓇᓖᓪᓘᓃᑦ ᓯᕗᓕᕐᑎᖏᑦᑕ ᑲᑎᖕᖓᔨᖏᑦ). ᑖᒃᑯᐊ ᑲᑎᖕᖓᔩᑦ ᓄᓇᓕᓕᒫᑎᒍᑦ 
ᓯᕗᓪᓕᐅᔭᐅᒍᒪᔪᓂᒃ ᑲᒪᒋᔭᖃᕐᑐᑦ. ᐊᑐᓂᑦ ᓯᕗᓪᓕᐅᔭᐅᖁᔭᐅᔪᑦ ᐊᐅᓚᑦᔭᕆᐊᕈᑎᑕᖏᑦ ᒪᓕᒋᐊᖃᕐᑐᑦ 
ᐊᖏᕐᑕᐅᔪᑦᓴᐅᓗᑎᒃ. ᓯᕗᓪᓕᐅᔭᐅᒍᒪᔪᑦ ᐱᓇᓱᒍᓯᐅᒍᒪᔪᓪᓗ (ᓄᓇᖓᑕ ᐊᑎᖓ) ᑐᕐᖃᑕᕐᕕᐅᑉ ᖃᕆᑕᐅᔭᒃᑯᑦ 
ᓴᕐᕿᔮᕐᑎᓯᕕᖓᓂ ᓄᐃᑎᑕᐅᖃᑦᑕᓂᐊᕐᑐᑦ. 
 
ᑲᑎᕕᒃ “ᓄᓇᕕᒃ” ᓄᓇᓕᓕᒫᑎᒍᑦ ᓯᕗᓪᓕᐅᔭᐅᖁᔭᖏᑦ ᒪᓕᒐᐅᒋᐊᓐᓂᒃ ᒪᓕᑦᓯᐊᑐᑦ ᓄᓇᓕᓕᒫᑎᒍᑦ 
ᐱᕙᓪᓕᖁᑎᐅᒐᔭᕐᓗᑎᒃ ᒪᑯᐊᖑᔪᑦ: ᒥᕝᕖᑦ ᐃᖏᕐᕋᑎᑕᐅᒍᑎᖏᑦ, ᐱᓇᓱᑦᑐᓭᑦ ᐱᒋᐅᕐᓴᔭᐅᓂᖏᑦ 
ᐱᕈᕐᐸᓕᐊᑎᑦᓯᓂᕐᓗ, ᐃᓄᓕᒫᓂᒃ ᐊᑦᑕᓇᕐᑐᒦᑎᑦᓯᑌᓕᓂᖅ ᐊᒻᒪᓗ ᐃᑯᐊᓪᓚᑐᕐᓂᐊᑎᖃᕐᓂᖅ, 
ᖃᕆᑕᐅᔭᕈᑎᖃᑦᓯᐊᓂᖅ (ᑕᒫᓂ ᖃᕆᑕᐅᔭᕈᑏᑦ), ᐅᕕᒃᑫᑦ ᐊᕐᓀᓗ ᓇᒻᒥᓂᖅ ᒪᑭᑕᑎᒐᓱᐊᕐᑕᖃᕐᑐᑦ, ᐊᓯᖏᓪᓗ; 
 
ᓄᓇᓕᓕᒫᑎᒍᑦ ᓯᕗᓪᓕᐅᔭᐅᒍᒪᔪᑦ ᐊᕐᕌᒍᓄ ᐊᒥᓱᒐᓚᓐᓄ ᑐᕌᖓᑎᓪᓗᒋᑦ ᐃᓂᓪᓚᑕᐅᓲᑦ, 
ᐊᐅᓚᑦᔭᕆᐊᕈᑎᒋᓂᐊᕐᑕᖏᑦ ᐊᑯᓂᕐᑐᒨᓕᖓᑎᓐᓇᒋᑦ. 
 
ᑮᓇᐅᔭᖃᕐᑎᑕᐅᒍᒪᒍᑎᒃ ᐱᓇᓱᐊᕋᓱᐊᕐᑕᖓᑦ ᓄᓇᓕᓕᒫᑎᒍᑦ ᓯᕗᓪᓕᐅᔭᐅᒋᐊᓕᓐᓂᒃ ᒪᓕᑦᓯᐊᕆᐊᓕᒃ. 
 
ᒪᓕᑦᓯᐊᒥᒍᓂ ᐱᓂᐊᕐᓂᐅᖁᔭᐅᔪᒥᒃ, ᓄᓇᓕᓕᒫᑎᒍᑦ ᓇᓪᓕᑳᔩᑦ ᑲᑎᖕᖓᔨᖏᓐᓄᑦ 
ᓇᓪᓕᑳᔭᐅᖃᑎᐅᒍᓐᓇᓂᕐᓴᐅᒐᔭᕐᑐᖅ. 
 
 
ᓄᓇᓕᓕᒫᑎᒍᑦ ᐱᓇᓱᐊᕐᑕᐅᒍᒪᔪᓂᒃ ᓇᓪᓕᑳᔩᑦ ᑲᑎᖕᖓᔨᖏᑦ 
 
ᓄᓇᓕᓕᒫᑎᒍᑦ ᓯᕗᓪᓕᐅᔭᐅᖏᐊᓕᓐᓄᑦ ᐃᓚᒋᔭᐅᑎᓪᓗᒍ, ᐊᑕᐅᑦᓯᑰᕐᑎᓯᔩᑦ ᑲᑎᖕᖓᔩᑦ ᑐᑭᑖᕐᑎᐅᒋᐊᖃᕐᒥᔪᑦ 
ᓇᓪᓕᑳᔩᑦ ᑲᑎᖕᖓᔨᒋᓂᐊᕐᑕᖏᓐᓂᒃ. ᑲᑎᕕᐅᑉ “ᓄᓇᕕᒃ” ᓄᓇᖓᓂ ᑲᑎᖕᖓᔨᐅᔪᑦ ᐊᑎᖏᑦ ᓴᕐᕿᔭᕐᑎᑕᐅᔪᑦ 
ᑐᕐᖃᑕᕐᕕᐅ ᖃᕆᑕᐅᔭᒃᑯᑦ ᓴᕐᕿᔮᕐᑎᓯᕕᖓᓂ. 
 
ᓴᓪᓕᑳᔩᑦ ᑲᑎᖕᖓᔨᖏᑦᑕ ᑎᓕᔭᐅᓯᒪᒍᑎᖓ ᓄᓇᓕᓕᒫᑎᒍᑦ ᐱᓇᓱᐊᕐᑕᐅᒍᒪᔪᓂ ᓯᕗᓪᓕᐅᔭᐅᒋᐊᓕᓐᓂᒃ 
ᐃᓂᓪᓚᑎᕆᓂᐅᔪᖅ ᓇᓪᓕᑳᓗᑎᓪᓗ ᓇᓪᓕᖏᑦ ᑮᓇᐅᔭᖃᕐᑎᑕᐅᒍᓐᓇᓂᐊᕐᒪᖔᑖ ᓯᕗᓪᓕᐹᖓ 1 
ᑮᓇᐅᔭᖃᕐᑎᓯᒍᑎᑎᒍᑦ - ᓄᓇᓕᓕᒫᑎᒍᑦ ᐃᑲᔪᕈᑏᑦ. ᑐᕐᖃᑕᕐᕕᒃ ᑲᒪᒋᔭᖃᕐᑐᖅ ᐊᐅᓚᑕᐅᒍᑎᖏᓐᓂᒃ ᑮᓇᐅᔦᑦ 
ᐊᒡᒍᑕᐅᓂᖏᑦᑕ: ᖃᐅᔨᒪᒐᓱᐊᕐᑎᐅᓱᓂᓗ ᑐᖕᖓᕕᐅᔪᑦ ᒪᓕᑦᑕᐅᓯᐊᕐᒪᖔᑕ, ᑮᓇᐅᔭᖃᕐᑎᓯᓂᕐᒧᑦ 
ᐊᖏᖃᑎᒌᒍᑏᑦ ᐃᓚᐅᔪᓄᑦ, ᐊᑭᓕᕐᑕᐅᒍᑎᖏᓐᓂᒃ ᐊᖏᕐᑕᐅᔪᑦ ᐱᓇᓱᐊᕐᑕᐅᒍᒪᔪᑦ ᐊᒻᒪᓗ ᓴᑕᑦᓴᐅᒍᓐᓇᐅᑏᑦ. 
 



 

 

  

  

ᑖᒃᑯᐊ ᑲᑎᖕᖓᔩᑦ ᐃᓂᓪᓓᓲᖑᒻᒥᔪᑦ ᐱᓇᓱᒍᓯᐅᓂᐊᕐᑐᓂᒃ ᑐᑦᓯᕋᐅᑎᓕᐅᕐᓂᒧᑦ ᑮᓇᐅᔭᖃᕐᑎᑕᐅᒍᒪᐅᑎᓂᒃ 
ᓄᓇᓕᖁᑎᒥᑦᑕ ᖃᓄᐃᑦᑑᓂᖏᑦ ᓇᓪᓕᑳᒍᑎᒋᑦᓱᒋᑦ, ᑌᒣᒋᐊᖃᑐᐊᕐᐸᑦ ᐃᓚᒋᐊᕈᑎᓃᑦᑐᑦ 
ᒪᓕᒐᕆᔭᐅᒋᐊᓕᓐᓂ. ᑭᖑᓪᓕᐹᒥᓗ, ᑮᓇᐅᔭᖃᕐᑎᓯᒍᑎᐅᓂᐊᕐᑐᑦ ᐊᑭᖏᓐᓂᒃ ᐃᓂᓪᓓᓯᒪᒍᓐᓇᑐᑦ 
ᐅᓄᕐᓂᐹᕆᓂᐊᕐᑕᖏᓐᓂᓗᓐᓃᑦ ᑮᓇᐅᔭᖃᕐᑎᓯᒍᑏᑦ ᐃᑭᓐᓂᓴᓂᒃ ᐱᒍᓐᓇᑕᐅᑎᑕᐅᔪᓂᒃ ᓯᕗᓪᓕᐹᖓ 1 - 
ᓄᓇᓕᓕᒫᑎᒍᑦ ᐃᑲᔪᕈᑏᑦ ᑮᓇᐅᔭᖃᕐᑎᓯᒍᑎᖏᒍᑦ. ᑖᒃᑯᐊ ᐊᓪᓚᖁᑏᑦ ᐃᓚᐅᑎᑦᓯᔪᑦ ᑐᑭᑖᕈᑎᒋᓯᒪᔭᖏᓐᓂᒃ 
ᓄᓇᓕᓕᒫᑎᒍᑦ ᓇᓪᓕᑳᔩᑦ ᑲᑎᖕᖓᔨᖏᑦᑕ. 
 
ᖃᐅᔨᒪᔭᐅᒋᐊᖃᕐᑐᖅ ᑲᑎᖕᖓᔨᐅᔪᑦ ᓇᓪᓕᑳᔩᑦ ᓄᓇᓕᓕᒫᑎᒍᑦ ᑲᑎᖕᖓᔨᖏᓐᓂ ᒪᓕᒋᐊᖃᕐᒪᑕ ᒪᓕᒐᕐᓂᒃ 
ᐱᐅᓯᕐᓱᓯᐊᕐᓂᒧᑦ, ᐱᒐᓱᐊᑦᓯᐊᓂᕐᒧᑦ, ᓈᒻᒪᓯᐊᕐᓂᒧᑦ, ᐅᖃᔭᒍᑎᖃᕆᐊᖃᖕᖏᓂᕐᒥᓗ ᑐᓴᕐᑎᓯᒍᑎᐅᔪᓂᓪᓗ 
ᐱᓇᓱᐊᕐᑕᐅᓂᐊᕐᓗᑎᒃ. 
ᐅᖄᒍᑎᖃᕈᓐᓇᖏᑦᑐᑦ ᐱᓇᓱᐊᕐᑕᐅᒐᓱᐊᕐᑐᑦ ᐃᓗᓕᖏᓐᓂᒃ ᖃᐅᔨᓴᕈᑎᐅᔪᓂᓪᓘᓃᑦ. ᐱᓇᓱᐊᕐᑕᐅᒍᒪᔫᑉ 
ᓱᓇᓪᓗᑰᓂᖏᑦ ᐅᖃᕈᓐᓀᓗᒋᑦ ᑮᓇᐅᔭᖃᕐᑎᑕᐅᒍᑎᑦᓴᖏᓪᓗ ᐱᑕᖃᕐᐸᑕ ᐅᖄᒍᑎᖃᕈᓐᓇᕋᓗᐊᕐᓱᑎᒃ 
ᐃᓄᓕᒫᓄᑦ. ᑖᒃᑯᐊᓗ ᑲᑎᖕᖓᔩᑦ ᐱᓇᓱᐊᕐᓂᒥᓂ ᐹᕐᓯᖓᐅᑎᓂᕐᒨᑌᓕᑦᓯᐊᕆᐊᖃᕐᓱᑎᒃ. 
 
ᓱᓇᓪᓗᑰᓂᖏᑦ - ᑯᐯᑉ ᑕᕐᕋᖓ (ᐃᓕᔭᐅᓯᒪᔪᖅ ᑕᒫᓂ ᓄᓇᖃᕐᑐᑦ ᐳᕐᑐᓂᕐᓴᖏᓐᓄᑦ) 
 
ᓄᓇᖓ, ᐃᓗᕐᖁᓯᖓ ᐱᖁᔭᑎᒍᓪᓗ ᐱᑦᔪᑎᖏᑦ, ᔦᒥᓯᐊᓐ, ᓄᓇᕕᒻᒥᐅᑦ ᐊᒻᒪᓗ ᐄᔫ ᐃᑦᓰ ᐃᒻᒥᒎᕐᑐᑦ 
ᐊᐅᓚᑕᐅᓂᖏᑦ ᓯᕗᓪᓕᐹᖓ 1 - ᓄᓇᓕᓕᒫᑎᒍᑦ ᑮᓇᐅᔭᑎᒍᑦ ᐃᑲᔪᕈᑎᓂ. ᑖᒃᑯᓇᓂ ᑎᒥᐅᔪᓂ, 
ᐱᓇᐊᓱᕐᑕᐅᒍᒪᔪᑦ ᐊᒥᓱᓄᑦ ᓄᓇᓕᓐᓅᓕᖓᔪᑦ. 
 
ᔦᒥᓯᐊᓐ ᑲᑎᖕᖓᔨᖃᕐᑐᑦ ᐊᑕᐅᑦᓯᑰᕐᑎᓯᔨᓂᒃ ᓇᓪᓕᑳᔨᖃᕐᓱᑎᓪᓗ ᑲᑎᖕᖓᔨᓂᒃ ᐱᓇᓱᐊᕐᑕᐅᒍᒪᔪᓄᑦ. ᐊᓪᓓᑦ ᑯᔩ 
ᑲᕙᒪᖓᑦ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᓄᓇᕕᒻᒥ ᐱᓇᓱᐊᕐᑕᐅᒍᒪᔪᓂᒃ ᑐᓂᔨᓲᑦ ᐄᔫ ᐃᑦᓰᑯᓪᓗ 
ᑐᕃᓐᓇᓱᑎᒃ ᑐᕐᖃᑕᕐᕕᒧᑦ. ᑌᒣᒋᐊᖃᑐᐊᕐᒪᑦ, ᐃᔫ ᐃᑦᓰ ᔦᒥᓯ ᐯᒥ ᑐᓂᔨᒍᓐᓇᒥᔪᑦ ᐊᖏᕐᑕᐅᓯᒪᒌᑐᐊᕐᐸᑕ 
ᐊᓪᓓᑦ ᑯᔩ ᑲᕙᒪᖓᓄᑦ ᔦᒥᓯ ᐯᒥᓗ ᐱᓇᓱᐊᕐᑕᐅᖑᒪᔪᓂᒃ ᓇᓪᓕᑳᔩᑦ ᑲᑎᖕᖓᔨᓐᓄᑦ. 
 
ᐱᓇᓱᐊᕐᕕᐅᔪᑦ ᐃᓚᐅᒍᓐᓇᕕᖃᕐᑐᑦ 
 
ᐅᑯᐊ ᐱᓇᓱᐊᕐᕕᐅᔪᑦ ᐃᓚᐅᒍᓐᓇᕕᖃᕐᑐᑦ: 
 

• ᓄᓇᓕᓐᓂ ᑎᒥᐅᔪᑦ: (ᓄᓇᕕᒃ: ᐃᓚᒋᐊᕐᓗᒍ “ᓄᓇᓖᑦ ᑕᕐᕋᒥ”) 
• ᓇᒻᒥᓂᖁᑎᖃᕐᑐᑦ ᐃᓚᐅᑎᓐᓇᒋᑦ ᑮᓇᐅᔭᓕᕆᓂᕐᒥᒃ ᐱᓇᓱᐊᕐᑕᖃᕐᑐᑦ; 
• ᐃᓄᓕᕆᓂᕐᑎᒍᑦ ᒪᑭᑎᑦᓯᒐᓱᐊᕈᑏᑦ, ᑮᓇᐅᔭᑎᒍᑦ ᒪᑭᑎᑦᓯᒐᓱᐊᕐᑐᑦ ᐃᓚᐅᑎᓐᓇᒋᑦ; 

o ᐊᓯᖏᑦ ᖄᖏᕐᓂᑯᓕᐅᕐᑎᐅᖏᑦᑐᑦ ᑎᒥᐅᔪᑦ ᑯᐊᐯᓪᓗ; 
• ᓄᓇᓕᑐᙯᑦ ᓄᓇᓕᖏᑦ (ᐊᓪᓓᑦ ᐊᓪᓚᕕᖁᑎᖏᑦ); 
• ᐃᓕᓐᓂᐊᓂᓕᕆᓂᕐᒥᒃ ᐱᓇᓱᐊᖃᑎᐅᔪᑦ; 
• ᐱᖁᔭᑎᒍᑦ ᐃᓕᑕᕆᔭᐅᓂᖃᕐᑐᑦ ᓇᒻᒥᓂᕆᔭᐅᔪᑦ ᐅᕝᕙᓗᓗᓐᓃᑦ ᐃᓅᖃᑎᒌᑎᒍᑦ ᒪᑭᑕᑎᒐᓱᐊᕐᑕᐅᔪᑦ. 

 
ᑌᒣᒐᓗᐊᕐᑎᓗᒍ, ᑎᒥᐅᔪᖅ ᐊᓪᓚᑕᐅᓯᒪᖃᑎᐅᒍᓂ ᐃᓚᐅᒍᓐᓇᖏᑦᑐᑦ ᒪᑭᑕᑎᒐᓱᐊᕐᑕᖃᕐᑐᑦ 
ᐊᓪᓚᑕᐅᓯᒪᕕᖓᓂ ᐃᓚᐅᒍᓐᓇᖏᑦᑐᖅ. ᑎᒥᐅᔪᖅ ᑯᐯᑉ ᑲᕙᒪᖓᓂᒃ ᐃᕐᖃᑐᐃᕕᒻᒨᕆᓯᒪᒍᓂ ᐅᕝᕙᓄᓗᓗᓐᓃᑦ 
ᐱᔭᕆᐊᖃᕐᓂᒦᒍᓂ ᑐᕐᖃᑕᕐᕕᐅᔪᒧᑦ, ᓱᓇᐅᓂᖓ ᐃᕐᖃᑐᐃᕕᒻᒦᒍᑎ ᑐᖕᖓᕕᒋᓗᒍ ᓵᑦᓯᒍᑎᐅᓯᒪᔪᕐᓘᓃᑦ 
ᐃᓚᐅᒍᓐᓇᖏᒻᒥᔪᖅ. 
 
 
ᐃᓚᐅᒍᓐᓇᑐᑦ 
 
ᓯᕗᓪᓕᐹᖓ 1 - ᓄᓇᓕᓕᒫᑎᒍᑦ ᑮᓇᐅᔭᑎᒍᑦ ᐃᑲᔪᕈᑏᑦ ᑮᓇᐅᔭᖃᕐᑎᓯᒍᑎᐅᕙᑦᑐᑦ ᓯᕗᓪᓕᐅᔭᐅᓗᑎᒃ 
ᐱᓇᓱᐊᕐᑕᐅᒍᒪᔪᓂᒃ ᓇᓪᓕᑳᔭᐅᓯᒪᔪᓂᒃ ᓇᓪᓕᑳᔨᑦ ᑲᑎᖕᖓᔨᖏᓐᓄᑦ, ᐅᓇᑕᒡᒑᑕᐅᓯᒪᔪᓂᒃ ᑮᓇᐅᔭᓂᒃ ᐊᑐᕐᓱᑎᒃ 
ᒪᓕᒐᕐᑕᖏᓐᓂᓗ ᓯᕗᓪᓕᐹᖓ 1 - ᓄᓇᓕᓕᒫᑎᒍᑦ ᐱᓇᓱᐊᕐᑕᐅᒍᒪᔪᓄᑦ ᑮᓇᐅᔭᑎᒍᑦ ᐃᑲᔪᕈᑎᓂᑦ. 
ᑮᓇᐅᔭᖃᕐᑎᑕᐅᒍᑏᑦ ᐊᑑᑎᔭᐅᒍᓐᓇᓲᑦ ᑮᓇᐅᔦᑦ ᐊᑐᐃᓐᓇᐅᑐᐊᕐᒪᑕ. 
 
ᓯᕗᓪᓕᐹᖓ 1 - ᓄᓇᓕᓕᒫᑎᒍᑦ ᑮᓇᐅᔭᖃᕐᑎᓯᒍᑏᑦ ᐃᑲᔪᕈᑎᐅᒍᓐᓇᒥᔪᑦ ᐱᕈᕐᐸᓕᐊᑎᑦᓯᓂᕐᒧᑦ ᐊᖏᖃᑎᒌᒍᑎᓂ 
ᓄᓇᓕᓐᓂ ᑲᕙᒪᓂᓗ ᑐᓂᔭᐅᓯᒪᓗᑎᒃ ᓄᓇᓕᓕᒫᑎᒍᑦ ᑮᓇᐅᔭᖃᕐᑎᓯᒍᒪᔪᓄᑦ ᐃᓚᐅᑎᓪᓗᒋᑦ 
ᐱᒍᓐᓇᐅᑎᑕᕆᒋᐊᓕᖏᑦ ᐱᓇᓱᐊᕐᑕᐅᒍᒪᔪᑦ. 
 
ᑮᓇᐅᔭᖃᕐᑎᑕᐅᓂᐊᕈᓂ, ᐱᓇᓱᐊᕐᑕᐅᒍᒪᔪᖅ ᐊᕙᑎᖓᓄᑦ ᐱᐅᔫᒋᐊᖃᕐᑐᖅ ᐅᕝᕙᓗᓗᓐᓃᑦ ᓇᒻᒥᓂᖅ 
ᒪᑭᑕᑎᑦᓯᒐᓱᐊᕐᕈᑎᒥᒃ ᐱᕈᕐᐸᓕᐊᑎᑦᓯᒍᑎᐅᓗᓂ; 
 



 

 

  

  

 
• ᐱᓇᓱᐊᕐᑕᐅᔪᖅ ᐊᕙᑎᒧᑦ ᐱᐅᔫᒋᐊᖃᕐᑐᖅ ᓂᐅᕐᕈᑐᓕᕆᓂᕐᒥᒃ ᐱᓇᓱᐊᕐᓂᐅᓂᐊᕈᓂ ᐅᕝᕙᓗᓗᓐᓃᑦ 

ᓄᓪᓚᒍᑎᐅᓂᐊᕈᓂ ᓅᒍᑎᐅᒍᓐᓀᓗᓂᓗᓐᓃᑦ ᐱᕈᕐᐸᓕᐊᓂᖓᓄᑦ ᐃᑲᔪᕐᓯᒍᑎᐅᓗᓂ; 
 

• ᐱᓇᓱᐊᕐᑕᐅᔪᖅ ᐱᕈᕐᐸᓕᐊᑎᑕᐅᓂᖓᓂᒃ ᒪᑭᑕᑎᒐᓱᐊᕐᑕᐅᔫᑉ ᐃᑲᔪᕐᓯᒋᐊᖃᕐᑐᖅ ᓄᑖᓂᒃ 
ᐱᓇᓱᐊᕐᓂᐊᐸᑕ ᐅᕝᕙᓗᓗᓐᓃᑦ ᐱᕈᕐᐸᓕᐊᓂᖓᓄᑦ ᐃᑲᔪᕐᓯᓗᓂ ᓲᖑᓯᑎᑦᓯᒋᐊᕐᓗᓂᓗ “ᑲᑐᑦᔨᓱᒍ” 
ᐃᓅᖃᑎᒌᑎᒍᑦ ᐱᓇᓱᐊᕐᑕᐅᔪᒥᒃ: ᐊᕐᓀᑦ ᐅᕕᒃᑫᓗ ᒪᑭᑕᑎᒐᓱᐊᕐᑕᖏᑦ ᓄᓇᕕᒻᒥ. 

 
ᐱᓇᓱᐊᕐᑕᐅᒍᒪᔪᖅ ᑮᓇᐅᔭᑎᒍᑦ ᐃᑲᔪᕐᓯᔭᐅᓂᐊᑐᐊᕈᓂ ᐃᒣᑦᑐᒋᐊᖃᕐᒥᔪᖅ: 
 
• ᓄᓇᓕᒻᒥ ᐊᑑᑎᒋᐊᖃᕐᑐᑦ ᐱᓇᓱᐊᕐᕕᐅᒍᓐᓇᑑᑉ ᓄᓇᖁᑎᖓ; 

• ᓄᓇᓕᓕᒫᑎᒍᑦ ᓯᕗᓪᓕᐅᔭᐅᒐᓱᐊᕐᑐᓂᒃ ᒪᓕᑦᓯᐊᓗᓂ; 

• ᓄᓇᓕᓕᒫᑎᒍᑦ ᓱᕐᕃᓂᖃᕐᓗᓂ ᐊᑑᑎᒍᓐᓇᓂᕋᕐᑕᐅᓗᓂᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐳᕐᑐᓂᕐᓴᖏᓐᓄᒃ; 

• ᑮᓇᐅᔭᖃᕐᑎᑕᐅᓗᓂᓗ ᐊᕕᑦᑐᓯᔪᑎᒍᑦ ᐱᓇᓱᐊᕐᕕᑎᒍᑦ ᑲᕙᒪᓂ ᐱᑕᖃᕐᐸᑕ ᑮᓇᐅᔭᑦᓴᖏᓪᓗ ᐱᑕᖃᕐᓗᑎᒃ, 
ᓯᕗᓪᓕᐹᖓ 1 - ᓄᓇᓕᓕᒫᑎᒍᑦ ᐃᑲᔪᕈᑏᑦ ᑕᐅᕐᑎᐅᒍᓐᓇᖏᑦᑐᑦ ᐱᓇᓱᐊᕐᑎᓯᒍᑎᐅᒌᙰᕐᑐᓄᑦ, 
ᐃᑲᔪᕐᓯᒋᐊᖔᕈᑎᐅᒋᐊᓖᑦ; 

• ᑲᕙᒪᒃᑯᑦ ᒪᓕᒐᖏᓐᓂᒃ ᐅᓚᐱᑦᓯᒍᓐᓇᖏᑦᑐᖅ ᐅᕝᕙᓗᓗᓐᓃᑦ ᑮᓇᐅᔭᖃᕐᑎᓯᒍᑎᐅᔪᓂᒃ ᐊᖏᕐᑕᐅᓯᒪᔪᓂᒃ 
ᑲᕙᒪᒃᑯᑦ ᑮᓇᐅᔭᖃᕐᑎᓯᔨᖏᓐᓄᑦ ᐅᕝᕙᓗᓗᓐᓃᑦ ᑯᐯᑉ ᑲᕙᒪᖓᓄᑦ ᐅᕝᕙᓗᓗᓐᓃᑦ 
ᑮᓇᐅᔭᖃᕐᑎᓯᒍᑎᐅᒍᓐᓇᕋᓂ ᐊᖏᕐᑕᐅᒌᕐᓯᒪᔪᓂᒃ ᑮᓇᐅᔦᑦ ᑐᕌᒐᖏᑎᒍᑦ; 

• ᒪᓕᑦᓯᐊᓗᓂ ᐱᖁᔭᑎᒍᑦ ᒪᓕᒐᕐᑎᒍᓪᓗ ᐃᓂᓪᓚᑕᐅᓯᒪᔪᓂᒃ ᐊᑑᑎᔭᐅᔪᓂᒃ ᑲᓇᑕᓕᒫᒥᓗ ᓯᓚᕐᔪᐊᓕᒫᒥᓗ 
ᐊᖏᖃᑎᒌᒍᑎᐅᓯᒪᔪᑦ; 

• ᑮᓇᐅᔭᕐᑐᕆᐊᓪᓚᕈᑎᐅᓂᐊᖕᖏᓗᓂ ᑲᕙᒪᒃᑯᑦ ᑮᓇᐅᔭᖃᕐᑎᒌᕐᑕᖏᓐᓄᑦ ᐊᑐᓕᕐᑎᓯᓂᕐᒥᒍᑦ 
ᓱᕐᕃᓂᕐᓗᓂᐊᕋᓂᓗ ᐊᕕᑦᑐᓯᒪᔪᑎᒍᑦ ᐱᓇᓱᐊᕐᑕᐅᔪᓂᒃ ᑎᓕᔭᐅᓯᒪᒍᑎᐅᔫᑉ ᑮᓇᐅᔭᖃᕐᑎᒌᕐᑕᖓᓂᒃ 
ᑐᕐᖃᑕᕐᕕᐅᑉ ᑯᐯᓪᓗ ᑲᕙᒪᖓᑕ ᐱᓇᓱᕝᕕᖓᒍᑦ. 
 

ᑐᕐᖃᑕᕐᕕᒃ ᐱᓇᓱᐊᖃᑎᖃᖃᑦᑕᓂᐊᕐᑐᖅ ᐊᓯᖏᓐᓂᒃ ᑐᕐᖃᑕᕐᕕᐅᔪᓂᒃ ᖃᐅᔨᒐᓱᐊᕐᓂᒧᑦ ᐱᓇᓱᐊᕐᑕᐅᒍᒪᔪᖅ 
ᑲᔪᓯᒍᓐᓇᒪᖔᑦ, ᐱᓗᐊᕐᑐᒥᒃ ᑭᖑᓪᓕᐹᓄᑦ ᐱᖓᓱᓄᑦ ᖁᓛᓂ ᐅᖃᕐᑕᐅᔪᓄᑦ, ᑖᒃᑯᐊ ᐱᓪᓗᑯᒋᐊᓕᐅᒻᒪᑕ, 
ᐊᑑᑎᓚᐅᕐᓯᒪᓪᓗᐊᕋᑎᓪᓗ ᑮᓇᐅᔭᓂᒃ ᑐᑦᓯᕋᑑᑉ ᑲᒪᒋᔭᑐᐊᕆᕐᖃᔭᖕᖏᑕᖓ. ᐱᐅᓯᕐᓲᑎᐅᖕᖏᑐᑎᒍᑦ 
ᐱᑦᔪᑎᖃᖕᖏᑐᐊᕐᐸᑦ, ᑕᒪᓐᓇ ᖃᐅᔨᓴᕐᓂᖅ 15-ᓂᒃ ᐅᓪᓗᓂᒃ ᐱᕕᑦᓴᖃᕐᓗᓂ ᐊᑑᑎᔭᐅᒋᐊᖃᕐᑐᖅ. 
 
ᓯᕗᓪᓕᐹᖓ 1 - ᓄᓇᓕᓕᒫᑎᒍᑦ ᐃᑲᔪᕈᑏᑦ ᐊᑐᕐᑕᐅᓂᖓᓄᑦ, ᐱᓇᓱᐊᕐᑕᐅᒍᒪᔪᖅ ᑐᑭᖃᕐᑎᑕᐅᓲᖅ 
ᐱᕕᑦᓴᖃᕆᐊᖃᕐᓂᖓᓂᒃ, ᐊᑕᐅᓯᐊᓚᖓᓂᖓᓂᒃ ᐊᑎᕆᐊᓪᓚᓛᖕᖏᓂᖓᓂᓪᓗ, ᐊᑐᓕᕐᕿᑖᔪᒥᓪᓗ 
ᑮᓇᐅᔭᕐᑐᓂᐊᕋᓂ ᑎᒥᐅᔫᑉ ᐊᑭᓕᕐᑐᕆᐊᖃᕐᓂᖓᑕᖓᓂᒃ ᐃᖏᕐᕋᖏᓐᓇᓂᐊᕐᐸᑦ ᖃᓄᐃᓪᓗᐊᕋᓗᐊᕐᐸᑕ 
ᐱᓇᓱᐊᕐᓂᖏᑦ. 
 
ᓇᒻᒥᓂᖅ ᒪᑭᑕᑎᒐᓱᐊᕐᑕᖃᕐᑐᑦ ᐊᓯᖏᓐᓂᑦ ᐊᐅᓚᑦᓯᕕᐅᔪᓂ ᑯᐯᑉ ᓯᓚᑖᓃᑦᑐᑦ ᑖᒃᑯᓇᖕᖓᑦ 
ᑮᓇᐅᔭᖃᕐᑎᑕᐅᒍᓐᓇᖏᑦᑐᑦ. 
 
ᐱᓇᓱᐊᕈᒪᔭᒥᓂᒃ ᑐᓂᔨᓂᖅ 
 
ᐱᓇᓱᐊᕐᑕᐅᒍᒪᔪᑦ ᑐᓂᔭᐅᒋᐊᖃᕐᑐᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ - ᓄᓇᓕᓕᒫᑎᒍᑦ ᓄᓇᓕᓐᓂᓗ 
ᐱᕈᕐᐸᓕᐊᑎᑦᓯᓂᕐᒥᒃ ᐱᒍᑦᔨᕕᒻᒧᑦ ᐅᕗᖓ Info@krg.ca 
 
 
ᐱᓇᓱᐊᕐᑕᐅᒍᒪᔪᑦ ᓇᐅᑦᓯᑐᕐᑕᐅᒍᑎᖏᑦ 
 
ᓄᓇᓕᓕᒫᑎᒍᑦ ᓇᓪᓕᑳᔩᑦ ᑲᑎᖕᖓᔨᖏᑦ ᐅᑯᓂᖓ ᒪᓕᖃᑦᑕᓂᐊᕐᓗᑎᒃ ᑐᑭᑕᕐᓯᒪᔪᑦ ᑐᑦᓯᕋᐅᑎᓕᐅᕐᑐᑦ 
ᐱᒍᓐᓇᐅᑎᒋᒐᔭᕐᑕᖏᓐᓂᒃ ᑐᑭᑖᕈᑎᑦᓴᕆᓗᒋᓪᓗ ᓇᓪᓕᖏᑦ ᐱᓇᓱᐊᕐᑕᐅᒍᒪᔪᑦ ᓇᓪᓕᑳᔭᐅᔪᑦᓴᐅᒪᖔᑕ 
ᓯᕗᓪᓕᐅᔭᐅᓗᑎᓪᓗ: 
 
• ᐊᐅᓚᑦᔭᕆᐊᕈᑎᐅᒍᒪᔪᒧᑦ ᓇᓪᓕᖁᐊᕆᔭᐅᑉᐸᑦ; 

• ᓄᓇᓕᓕᒫᑎᒍᑦ ᓱᕐᕃᓂᕆᓂᐊᕐᑕᖓ ᖃᑦᓯᐅᓂᖏᑦ ᓄᓇᖃᕐᑐᑦ ᐱᕙᓪᓕᑕᐅᓂᐊᕐᑐᑦ ᐱᓇᓱᐊᕐᑕᐅᔪᒧᑦ 
ᐱᒻᒪᕆᐅᓂᖓᓗ ᓱᕐᕃᓂᕆᓂᐊᕐᑕᖓᑕ ᐊᑑᑎᔪᑎᒍᑦ, ᐱᑦᔪᔭᐅᔪᑎᒍᑦ ᐅᕝᕙᓗᓗᓐᓃᑦ ᐱᓇᓱᒐᖃᕐᓂᑯᑦ 
ᑕᒡᒐᖓᑦ ᑖᒃᑯᓄᖓ; 



 

 

  

  

• ᑮᓇᐅᔭᑎᒍᑦ ᐱᕙᓪᓕᑎᑦᓯᓂᐊᓂᕐᖓ ᐱᓇᓱᒐᑦᓴᖃᕐᑎᓯᓂᒃᑯᑦ ᐱᓇᓱᐊᕐᓂᖏᓐᓂ ᐱᔭᕇᕐᑕᐅᓯᒪᓕᕐᑎᓗᒍᓗ; 

• ᐱᒻᒪᕆᐅᓂᖓ ᑮᓇᐅᔭᖃᕐᑎᑕᐅᒍᒪᐅᑎᐅᑉ ᓄᓇᓕᓕᒫᑎᒍᑦ ᓱᕐᕃᓂᕆᓂᐊᕐᑕᖓᒍᑦ; 

• ᐱᒻᒪᕆᐅᓂᖓ ᑮᓇᐅᔭᖃᕐᑎᑕᐅᒍᒪᐅᑎᐅᑉ ᐊᓯᖏᑦᑕ ᑐᓂᔭᖏᒍᑦ, ᐃᓚᐅᑎᓪᓗᒍ ᐱᓇᓱᐊᕋᓱᐊᕐᑐᖅ; 

o ᐊᑑᑎᔭᐅᓚᖓᒻᒪᑦ ᓄᓇᒥ ᐊᒥᓱᒻᒪᕆᓐᓄᑦ ᐱᖁᕐᕕᐅᒍᓐᓇᑐᒥ; 

o ᐅᕝᕙᓗᓗᓐᓃᑦ ᐅᒃᑯᐃᓯᒍᑎᐅᒻᒪᑦ ᐱᕈᕐᐸᓕᐊᑎᑕᐅᒍᒪᔪᒥᒃ; 

o ᐅᕝᕙᓗᓗᓐᓃᑦ ᐃᑲᔪᕐᓯᒪᑦ ᐱᕈᕐᐸᓕᐊᑎᑕᐅᓂᖓᓄᑦ ᐱᓇᓱᐊᖃᑎᒌᓐᓂᖏᓐᓂ ᐱᒐᓱᐊᕐᑐᑦ 
ᐱᐅᓯᕙᓪᓕᐊᑎᑦᓯᓂᕐᒥᒃ ᐊᑑᑎᔭᐅᔪᓂᒃ ᓱᓇᐅᒐᓗᐊᕐᐸᑕ;  

• ᑮᓇᐅᔭᑎᒍᑦ ᐸᕐᓇᑕᐅᓯᒪᑦᓯᐊᓂᖓ: ᐊᑭᒋᒐᔭᕐᑕᖏᑦᑕ ᒥᑦᓴᐅᓴᕐᑕᐅᓯᒪᑦᓯᐊᓂᖓ, ᐱᓇᓱᐊᖃᑎᐅᔪᑦ 
ᑮᓇᐅᔭᖃᕐᑎᓯᓂᑦᓴᖓ ᑲᕙᒪᓂᓪᓗ ᑮᓇᐅᔭᖃᕐᑎᓯᒍᑎᐅᔪᑦ, ᓱᕐᖁᐃᑐᒥᓪᓗ ᑐᓂᕐᕈᓯᐊᖑᓂᐊᕐᑐᑦ; 

o ᖃᐅᔨᒪᔭᐅᒋᐊᓕᒃ ᑮᓇᐅᔭᓂᒃ ᑐᑦᓯᕋᐅᑎᓕᐅᕐᑐᑦ ᐃᑲᔪᕐᓯᒍᑎᖃᕈᓐᓇᒥᒻᒪᑕ 
ᑮᓇᐅᔭᐅᖕᖏᑲᓗᐊᕐᐸᑦ ᐱᓇᓱᑦᑎᖃᕐᓂᑯᑦ ᐅᕝᕙᓗᓐᓃᑦ ᐱᐅᓕᓂᐊᖓᕐᑎᒍᑦ, ᑕᒃᑯᐊᓗ 
ᑭᓯᑕᐅᓯᒪᖃᑎᐅᒋᐊᖃᕐᓱᑎᒃ ᑮᓇᐅᔭᑎᑐᑦ ᑐᑦᓯᕋᐅᑎᓂ; 

• ᐱᓇᓱᐊᕐᑕᐅᒐᓱᐊᕐᑑᑉ ᐊᑐᓕᕐᑎᑕᐅᒍᑎᑦᓴᖏᑦ: ᐱᑐᖃᑎᒌᓐᓂᖏᑦ ᐱᓇᓱᐊᕐᑕᐅᓚᖓᔪᑦ, ᓱᖃᑦᓯᒍᑏᑦ, 
ᐱᒍᑎᑦᓭᑦ ᑐᕌᕐᑕᐅᔪᓪᓗ; 

• ᐊᐅᓚᑕᐅᓂᕆᓂᐊᕐᑕᖓᑕ ᐃᓂᓪᓚᖓᓂᖓ: ᑐᑭᓯᓇᑦᓯᐊᓗᓂ ᐱᓇᓱᐊᖃᑎᒌᑦᑐᓂ, 
ᑐᑭᑖᕋᓱᐊᕈᓯᐅᓂᐊᕐᑑᑉ ᐃᓂᓪᓚᖓᓂᖓ, ᐱᓇᓱᐊᕐᑕᐅᔫᓪᓗ ᐃᖏᕐᕋᓂᕆᓂᐊᕐᑕᖓ ᑐᑭᒧᐊᑦᑎᓯᔨᐅᑉ 
ᒪᓕᒋᐊᓕᖓ ᐱᓇᓱᐊᖃᑎᒌᑦᑐᓗ. 

 
ᑮᓇᐅᔭᕐᑐᕈᑎᐅᒍᓐᓇᑐᑦ 
 

ᑮᓇᐅᔭᖃᕐᑎᓯᒍᑎᐅᒍᓐᓇᑐᑦ ᒪᑯᐊ: 
 

a) ᐃᖏᕐᕋᑎᑦᓯᒍᑏᑦ ᐱᓇᓱᐊᕐᑕᐅᔪᒧᑦ (ᑮᓇᐅᑦᔭᓵᑦ, ᐊᑦᑕᑐᕈᑏᑦ, ᐱᐅᓕᓂᐊᒐᕐᓯᒍᑏᑦ ᐱᓇᓱᒍᑎᓂᓪᓗ, 
ᑐᓴᕐᑎᓯᓂᖅ). 

b) ᐸᕐᓇᓂᐅᑉ ᖃᐅᔨᓴᕐᓂᐅᓗ ᐊᑭᖏᑦ (ᑮᓇᐅᑦᔭᓵᑦ ᐱᒍᓐᓇᑐᓪᓇᓚᕆᓐᓂᓗ ᐱᓇᓱᐊᕐᑎᓯᒍᑏᑦ) 
ᐱᓇᓱᐊᕐᑕᐅᔪᒨᓕᖓᔪᑦ: 

- ᐱᓇᓱᒍᑎᑦᓭᑦ ᐸᕐᓇᑕᐅᓂᖏᑦ; 
- ᓇᐅᑦᓯᑐᕐᑕᐅᓂᖏᑦ ᐱᕕᑦᓴᐅᒍᓐᓇᑐᑦ ᐱᓇᓱᐊᕐᑕᐅᔪᒥ, ᐃᓚᐅᑎᓪᓗᒍ ᐊᑑᑎᒍᓐᓇᓯᐊᕐᓂᐊᒪᖔᑦ 

ᖃᐅᔨᓴᕐᓂᖅ; 
- ᐱᓪᓗᑯᒋᐊᓕᑦᑎᒍᑦ ᑮᓇᐅᔭᑎᒍᓪᓗ ᐱᓇᓱᐊᕐᑕᐅᒐᓱᐊᕐᑐᖅ ᑲᔪᓯᒍᓐᓇᓂᐊᕐᒪᖔᑦ ᖃᐅᔨᓴᕐᓂᖅ; 
- ᑐᑭᖓ ᐱᕈᕐᑎᑕᐅᓂᖓᓗ ᐊᑑᑎᔭᐅᒐᓱᐊᕐᑑᑉ; 
- ᓱᖃᑦᓯᒍᑎᐅᓂᐊᕐᑐᑦ ᐱᓇᓱᒍᑎᑕᕐᑕᐅᓂᖏᑦ; 
- ᐱᕈᕐᑎᓯᓂᖅ ᐱᐅᓯᑎᑦᓯᒋᐊᕐᓂᓗᓐᓃᑦ ᐱᓇᓱᒍᑎᐅᔪᓂᒃ ᖃᐅᔨᒪᒍᑎᐅᔪᓂᒃ ᓇᐅᑦᓯᑐᑦᓯᐊᓂᕐᒧᑦ 

ᐱᓇᓱᐊᕐᑕᐅᔪᓂᒃ, ᐃᓚᐅᑎᓪᓗᒍ ᐊᒥᓱᓄᑦ ᐊᑐᕐᑕᐅᓂᖓ ᓱᕐᕋᑕᐅᓂᖓᓂᓪᓗ ᖃᐅᔨᓴᕐᓂᖅ 
ᐱᓇᓱᐊᕐᓴᐅᒍᒪᔪᒧᑦ. 

c) ᓴᓇᓂᖅ, ᐱᕈᕐᐸᓕᐊᑎᑦᓯᓂᖅ, ᐊᑐᓕᕐᑎᓯᓂᖅ ᐊᑐᓕᕐᑎᑕᐅᓂᖓᑕᓗᓐᓃᑦ ᐊᑭᖓ ᐱᓇᓱᐊᕐᑕᐅᒍᒪᔫᑉ. 
 
ᑮᓇᐅᔭᖃᕐᑎᑕᐅᒍᓐᓇᖏᑦᑐᑦ 
 
ᐃᑲᔪᕈᑏᑦ ᑮᓇᐅᔭᖃᕐᑎᑕᐅᒍᓐᓇᖏᑦᑐᑦ: 
 
• ᑎᒥᐅᔪᖅ ᑮᓇᐅᔭᕐᑖᑎᑕᐅᒍᓐᓇᓗᓂ ᐊᑭᓕᑦᑕᓴᖃᑐᐊᕈᓂ, ᐊᑭᓕᑦᓭᕈᑎᐅᓗᑎᒃ ᐊᑦᑕᑐᐊᓂᒃ 

ᐅᕝᕙᓗᓗᓐᓃᑦ ᑭᓇᐅᔭᖁᑎᖏᓐᓄᑦ ᐃᑲᔪᕐᓯᒋᐊᕈᑎᐅᓗᑎᒃ, ᐃᓚᒋᔭᐅᖕᖏᑐᐊᕐᐸᑕ ᒪᑭᒋᐊᑦᓯᐊᓂᖓᓄᑦ 
ᐱᓇᓱᐊᕐᑕᐅᔪᒧᑦ ᐃᓚᒋᔭᐅᓗᓂ; 

• ᑮᓇᐅᔭᕐᑐᕈᑏᑦ ᐱᓇᓱᐊᕐᑕᐅᒍᒪᔪᖅ ᑐᓂᔭᐅᓚᐅᕐᑎᓇᒍ ᐊᑑᑎᔭᐅᔪᕕᓃᑦ; 
• ᑮᓇᐅᔭᕐᑐᕈᑎᐅᓯᒪᔪᑦ ᐱᓇᓱᐊᕐᑕᐅᔪᒧᑦ ᐱᔭᕇᕐᓯᒪᓕᕐᑐᒧᑦ; 
• ᑯᐯᑉ ᑲᕙᒪᖓᑦ ᑮᓇᐅᔭᕐᑐᕈᑎᒋᒌᕐᓯᒪᔭᖏᑦ ᑖᑦᓱᒧᖓᑦᓭᓇᖅ ᐱᓇᓱᐊᕐᑕᐅᒍᒪᔪᒧᑦ; 
• ᑮᓇᐅᔭᕐᑐᕈᑏᑦ ᐱᓇᓱᐊᕐᑕᐅᒍᒪᔪᒧᑦ ᐱᑐᑦᓯᒪᖕᖏᑐᑦ; 
• ᑮᓇᐅᔭᕐᑐᕈᑏᑦ ᐊᐅᓚᑦᓯᓂᓕᕆᓂᕐᒧᑦ ᑮᓇᐅᔭᑎᒍᓪᓘᓃᑦ ᐃᑲᔪᕐᓂᒧᑦ ᓄᓇᓕᓕᒫᑎᒍᑦ ᓇᓪᓕᑳᔩᑦ 

ᑲᑎᖕᖓᔨᖏᑦᑕ ᐱᓇᓱᐊᕐᑕᖏᓐᓄᑦ; 
• ᑮᓇᐅᔭᕐᑐᕈᑏᑦ ᓄᑦᑎᑕᐅᓂᖓᓄᑦ ᐱᓇᓱᐊᕐᕕᐅᔫᑉ ᐊᐅᓚᑦᓯᕕᐅᔫᑉ ᓄᓇᐅᑉ ᓯᓚᑖᓂᑦ; 

• ᑮᓇᐅᔭᖃᕐᑎᓯᒍᑎᐅᔪᓕᒫᑦ ᑲᕙᒣᑦ ᐊᐅᓚᑦᓯᕕᖏᓐᓂᑦ ᐃᓕᓐᓂᐊᓂᕐᒨᓕᖓᔪᑦ ᐃᓚᐅᑎᓐᓇᒋᑦ; 

• ᑮᓇᐅᔭᕐᑖᑎᑦᓯᒍᑏᑦ ᑲᕙᒣᑦ ᐊᐅᓚᑦᓯᔨᖏᓐᓂᒃ, ᐃᓚᐅᑎᓐᓇᒋᑦ ᐃᓕᓐᓂᐊᓂᕐᒨᓕᖓᔪᑦ; 



 

 

  

  

• ᑮᓇᐅᔭᕐᑐᕈᑏᑦ ᑮᓇᐅᔦᑦ ᑐᕌᒐᖏᑦᑕ ᒪᓕᒐᖏᒍᑦ ᑮᓇᐅᔭᖃᕐᑎᑕᐅᒌᕐᑐᑦ ᐊᖏᕐᑕᐅᓯᒪᑦᓱᑎᒃ ᑯᐯᑉ 
ᑲᕙᒪᖓᓄᑦ; 

• ᑎᒥᐅᔪᑦ ᑮᓇᐅᔭᕐᑐᕈᑎᖏᑦ ᑲᕙᒪᒃᑯᑦ ᐊᓪᓚᑕᐅᓯᒪᒍᑎᖏᓐᓃᑐᑦ ᑮᓇᐅᔭᖃᕐᑎᑕᐅᒍᓐᓇᖏᑦᑑᓂᕋᕐᑕᐅᓱᑎᒃ; 
• ᐱᓇᓱᐊᕐᑕᐅᔫᑉ ᑖᒃᓯᑎᒍᑦ ᐅᑎᕐᑕᐅᒍᓐᓇᓂᖏᑦ; 
• ᓱᓇᑐᐃᓐᓇᐅᒐᓗᐊᕐᐸᑦ ᐊᑦᑕᑐᐊᖃᕈᑏᑦ; 
• ᐊᑦᑕᑐᐊᓄᑦ ᓴᑑᑎᖃᕈᑏᑦ; 
• ᓇᓪᓕᐊᒎᒐᓗᐊᕐᐸᑦ ᑮᓇᐅᔭᓕᐅᕋᓱᐊᓂᕐᒧᑦ ᑭᓇᐅᔭᖃᕐᑎᓯᒍᑏᑦ. 

 
 
 
1 ᐆᑦᑐᕋᐅᑎᒋᓗᒍ, ᐅᖄᖃᑎᒌᕝᕕᓂᒃ ᓄᑖᓂᒃ ᐃᓂᓪᓓᓂᖅ ᐱᓇᓱᖃᑎᒌᓐᓂᓂᓪᓘᓃᑦ. 
 
 
 
ᒪᓕᒉᑦ ᓴᓇᓂᐊᕐᑐᓂᒃ ᐱᓇᓱᒍᑎᑖᕐᑎᓯᓂᕐᒧᑦ 
 
ᐱᓇᓱᐊᕐᑕᐅᔪᖅ ᑮᓇᐅᔭᖃᕐᑎᓯᓂᐅᓂᐊᕐᐸᑦ ᐱᓇᓱᐊᕐᑕᐅᒍᑎᓂᒃ ᓴᓇᓂᐅᔫᑉ ᓯᓚᑖᓂᑦ ᐱᔪᓄᑦ, ᑎᒥᐅᔪᖅ 
ᑮᓇᐅᔭᖃᕐᑎᑕᐅᒍᓐᓇᑐᖅ ᓯᕗᓪᓕᐹᒥ 1 - ᓄᓇᓕᓕᒫᑎᒍᑦ ᐃᑲᔪᕈᑎᑎᒍᑦ, ᐃᓚᐅᑎᓐᓇᒋᑦ ᓇᒻᒥᓂᕆᔭᐅᔪᑦ, 
ᒪᓕᒋᐊᖃᕐᑐᑦ ᐱᖁᔭᓂᒃ ᐱᓇᓱᒍᑎᑕᕐᑎᓯᓂᕐᒧᑦ ᐃᓄᓕᒫᓂᒃ ᐱᒍᑦᔨᕕᐅᔪᓂᒃ (ᐱᖁᔭᖅ ᐱᓇᓱᒍᑦᔨᒍᑎᖃᕐᑎᓯᓂᕐᒧᑦ 
ᐃᓄᓕᒫᓂᒃ ᐱᒍᑦᔨᕕᐅᔪᓂᒃ) (RLRQ, ᓵᑉᑕ C-65.1, ᐊᕕᑦᑐᓯᒪᓂᖅ 23). ᐱᓇᓱᒍᑦᔨᒍᑎᓄᑦ: 
 

- $25,000 ᐊᑭᖓ ᐃᑭᓐᓂᓴᐅᑉᐸᑦ: ᐃᓘᓐᓇᖏᓐᓄᑦ ᐊᖏᖃᑎᒌᒍᑎᐅᓯᒪᓗᓂ; 
- $25,000-ᒥᑦ $101,099-ᒧᑦ: ᐱᖓᓱᓄᑦ ᐱᓇᓱᐊᕈᓐᓇᑐᓄᑦ ᒪᓂᔨᒍᑎᐅᓯᒪᓗᓂ ᐱᒍᑦᔨᒍᓐᓇᑐᓄᓪᓘᓂᑦ; 
- $101,100 ᐅᖓᑖᓄᓪᓗ: ᐊᑭᑦᑐᕋᐅᑎᒍᑎᐅᒋᐊᓕᒃ 

 
ᓄᓇᓕᓐᓂ ᐱᓇᓱᕝᕕᐅᔪᓄᑦ, ᐃᓕᓐᓂᐊᓂᓕᕆᓂᕐᓄᑦ ᐅᕝᕙᓗᓗᓐᓃᑦ ᑎᒥᐅᔪᓄᑦ ᑎᓕᔭᐅᓯᒪᔪᓄᑦ, 
ᐱᓇᓱᐊᕐᑎᓯᒍᑏᑦ $101,100 ᐅᖓᑖᓄᓪᓗ ᐅᒃᑯᐃᖔᑦᓯᐊᕆᐊᖃᕐᑐᑦ ᐊᖏᖃᑎᒋᑎᓕᐅᕈᑎᐅᓗᑎᓪᓗ. 
 
ᐊᑭᑦᑐᕋᐅᑎᓂᖅ ᐊᑑᑎᒋᐊᑐᖕᖏᑐᖅ, ᒥᓂᔅᑕ ᐊᖏᕈᑎᖃᕐᑎᓗᒍ ᐅᐃᒪᓴᕐᑑᑐᐊᕐᐸᑦ ᐃᓄᐃᑦ 
ᐱᐅᓕᓂᐊᒐᐅᓪᓘᓃᑦ ᐊᑦᑕᓇᕐᑐᒦᓐᓂᖓ ᒪᓕᓪᓗᒍ ᐊᑕᐅᓯᑐᐊᕐᓘᓃᑦ ᓴᓇᒍᓐᓇᑐᖅ ᐱᑕᖃᕐᐸᑦ 
ᐊᑦᑕᓇᕐᑐᒦᑎᑦᓯᑌᓕᓂᕐᒧᑦ, ᐱᒍᓐᓴᐅᑎᖃᕐᓂᒧᑦ ᑖᓐᓇᑑᓗᓂᓗᓐᓃᑦ ᐱᒍᓐᓇᐅᑎᖃᕐᓂᒧᑦ. 
 
ᓴᓇᓂᐊᕐᑐᓂᒃ ᐱᓇᓱᒍᑦᔨᒍᑎᑕᕐᑎᓯᓂᕐᒥ ᑎᒥᐅᔪᒧᑦ ᑖᒃᑯᑎᒎᓇ ᐱᓇᓱᐊᕐᑎᓯᒍᑎᑎᒍᑦ ᒪᓕᒐᖏᑦ 
ᐃᓱᓕᑦᑕᑎᑦᓯᓂᕐᓴᐅᐸᑕ ᑖᒃᑯᓇᖕᖓᑦ ᒪᓕᒐᕐᓂᑦ, ᑎᒥᐅᔪᖅ ᓇᒻᒥᓂᖅ ᒪᓕᒐᕐᒥᓂᒃ ᐊᑐᕐᑕᐅᑎᑦᓯᒋᐊᖃᕐᑐᖅ. 
 
 
ᖃᑦᓯᐅᓂᖏᑦ ᐃᑲᔪᕐᑕᐅᒍᑏᑦ ᑭᓇᐅᔭᑎᒍᓪᓗ ᐃᑲᔪᕈᑏᑦ ᓄᐊᑦᑐᑦ 
 
50%-ᖏᑦ ᐱᓇᓱᐊᕐᑕᐅᒍᒪᔪᑦ ᐊᑭᖏᑦᑕ ᐊᒻᒪᓗ ᐱᓇᓱᐊᕐᑕᐅᔪᑦᓴᐅᕆᔭᐅᔪᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 
ᐳᕐᑐᓂᕐᓴᖏᓐᓄᑦ, 80%-ᒧᑦ ᑎᑭᓪᓗᑎᒃ ᐱᓇᓱᐊᕐᑕᐅᔫᑉ ᑮᓇᐅᔭᖃᕐᑎᑕᐅᒍᑎᒋᒍᓐᓇᑕᖏᑦ. 
 
ᑮᓇᐅᔭᑎᒍᑦ ᐃᑲᔪᕐᑕᐅᓂᐅᑉ ᓯᕕᑐᓂᖓ 
 
ᓯᕕᑐᓂᕐᐸᐅᑎᓪᓗᒍ ᑕᓪᓕᒪᓂᒃ ᐊᕐᕌᒍᓂᒃ ᑖᑦᓱᒥᖓᑦᓭᓇᖅ ᐱᓇᓱᐊᕈᓐᓇᑐᑦ ᐱᓇᓱᐊᕐᑐᑦ ᑎᒥᖁᑎᖏᓪᓗ 
ᓲᓱᒋᔭᐅᒋᐅᖃᕐᑐᖅ ᑕᒪᓐᓇ) 
 
ᐃᑲᔪᕐᑕᐅᒍᑎᓂᒃ ᑐᑦᓯᕋᐅᑏᑦ 
 
ᑎᒥᐅᔪᖅ ᑐᑦᓯᕋᐅᑎᒥᓂᒃ ᐃᓱᒪᑦᓴᓯᐅᕈᑎᐅᖁᔨᒍᓂ ᐃᒣᒋᐊᖃᕐᑐᖅ: 
 
a) ᒪᓕᒐᕐᓂᒃ ᖃᓄᐃᓕᖓᒍᓯᐅᒋᐊᓕᓐᓂᓗ ᒪᓕᑦᓯᐊᕆᐊᓕᒃ ᑐᑦᓯᕋᐅᑎᓕᐅᓕᕈᓂ ᓇᓪᓕᑳᔩᑦ ᑲᑎᖕᖓᔨᖏᓐᓄᑦ, 

ᐃᓚᖃᕐᒥᑎᓪᓗᒋᑦ ᒪᓕᒐᕐᓂᒃ ᐊᑐᕐᑕᐅᔪᓂᒃ “ᑮᓇᐅᔭᖃᕐᑎᑕᐅᒍᓐᓇᑐᑦ ᐱᓇᓱᐊᕐᑕᐅᔪᑦ” 
ᑐᑭᓯᓇᕐᑎᑕᐅᒍᑎᖏᓐᓃᑐᓂᒃ; 
 

b) ᑐᑦᓯᕋᐅᑎᓕᐊᒥᓂ ᑕᑕᕐᓴᑕᐅᒋᐊᓕᓕᒫᓂᒃ ᑕᑕᕐᓭᓯᒪᑦᓯᐊᓗᓂ ᑐᓂᓕᒋᓪᓗ ᓄᓇᓕᓕᒫᑎᒍᑦ ᐊᕕᑦᑐᓯᒪᔪᓄᑦ 
ᓄᓇᓕᓐᓂ ᐃᓪᓗᖃᕐᓂᒥᓪᓗ ᑐᕐᖃᑕᕐᕕᒥ ᖃᕆᑕᐅᔭᑎᒍᑦ. ᖃᐅᔨᒋᐊᕐᓗᓂᓗ ᑐᕐᖃᑕᕐᕕᐅᑉ 
ᓴᕐᕿᔮᕐᑎᓯᕕᖓᓃᑦᑐᓂᒃ ᑐᑭᓯᓇᕐᑎᓯᒍᑎᓂᒃ ᖃᓄᖅ ᑐᑦᓯᕋᐅᑎᓕᐅᓲᖑᒻᒪᖔᑕ.: 



 

 

  

  

https://www.mamh.gouv.qc.ca/developpement-territorial/fonds-et-
programmes/fonds-regions-et-ruralite-frr/volet-1-soutien-au-rayonnement-des-
regions/faire-une-demande/ 

 
c) ᑕᑯᑦᓴᐅᑎᑦᓯᓯᐊᕐᓗᓂ ᑭᖕᖒᒪᑦᓯᓂᕐᒥᓂᒃ ᐊᑐᕆᐊᖃᕐᓂᒧᑦ ᓯᕗᓪᓕᐹᒥ 1 - ᓄᓇᓕᓕᒫᑎᒍᑦ ᐃᑲᔪᕈᑎᓂᒃ 

ᑐᕐᖃᑕᕐᕕᒧᓪᓗ ᑐᓂᔨᓗᓂ ᑐᑭᓯᓇᕐᑎᓯᒍᑎᐅᒋᐊᓕᓕᒫᓂᒃ ᑐᑭᓯᒪᑦᓯᐊᖁᓪᓗᒋᑦ ᑐᑭᑖᕋᓱᐊᓕᑐᐊᕈᑎᒃ 
ᓄᓇᓕᓕᒫᑎᑦ ᓇᓪᓕᑳᔩᑦ ᑲᑎᖕᖓᔨᖏᑦ. 

 
ᑎᒥᐅᔪᖅ ᐊᓯᖏᓐᓂᒃ ᐊᓪᓚᖁᑎᓂᒃ ᐃᓚᒋᔭᐅᑎᑦᓯᒍᓐᓇᒥᔪᖅ ᑐᑦᓯᕋᐅᑎᒥᓂᒃ ᐃᑲᔪᕐᓯᒍᓐᓇᑐᕆᔭᒥᓂᒃ. 
 
ᑐᑭᑖᕐᓂᖅ 
 
ᐊᖏᕐᑕᐅᔪᓕᒫᑦ ᐊᓪᓚᕕᐅᒐᔭᕐᑐᑦ ᖃᐅᔨᑎᑕᐅᓗᑎᒃ ᐃᑲᔪᕐᑕᐅᓂᐊᕐᓂᒥᓂᒃ. 
 
ᑐᑦᓯᕋᐅᑎᓕᐅᕐᑐᑦ ᓇᓪᓕᑳᔭᐅᓐᓂᖏᑦᑐᑦ ᑮᓇᐅᔭᖃᕐᑎᑕᐅᓂᐊᕐᓗᑎᒃ ᐊᓪᓚᕕᐅᒐᔭᕐᒥᔪᑦ ᑐᕐᖃᑕᕐᕕᒧᑦ. 
 
ᓵᑕᑦᓴᐅᒍᑎᖃᕐᓂᖅ 
 
ᓇᓪᓕᑳᔭᐅᔪᑦ ᐱᓇᓱᐊᕐᑕᐅᓂᐊᕐᓗᑎᒃ ᑮᓴᐅᔭᖃᕐᑎᑕᐅᓂᕐᒧᑦ ᐊᖏᖃᑎᒌᒍᑎᓕᐅᕐᓯᒪᒋᐊᖃᕐᓂᐊᑐᑦ ᑐᕐᖃᑕᕐᕕᒥ 
ᑎᒥᐅᔪᒥᓪᓗ. ᐊᓯᐊᒍᑦ ᐊᑑᑎᑎᑕᐅᖕᖏᑐᐊᕐᐸᑦ, ᐱᓇᓱᐊᕐᑕᐅᔫᑉ ᐃᓱᐊᓂ, ᐱᓇᓱᐊᕐᑐᖅ ᑐᓴᕐᑎᓯᒍᑎᓂᒃ 
ᑐᓂᔨᒋᐊᖃᕐᑐᖅ ᑮᓇᐅᔭᓕᕆᒍᑎᒥᑕᓗ ᐊᓪᓚᑕᐅᓯᒪᒍᑎᖏᓐᓂᒃ ᑐᓂᔨᓗᓂ ᑮᓇᐅᔭᓕᕆᔨᒧᑦ ᐊᓪᒪᖑᕐᑕᐅᓯᒪᔪᓂᒃ, 
ᒪᓕᓪᓗᒋᑦ ᖃᓄᐃᓕᖓᓪᓗᑯᒋᐊᖃᕈᑎᖏᑦ ᐊᕕᑦᑐᓯᒪᓂᕐᒥ 9100-ᒥ ᐅᖃᕐᑕᐅᔪᑦ ᑮᓇᐅᔭᓕᕆᒍᓰᑦ ᑐᖕᖓᕕᖏᓐᓂ 
(ᑮᓇᐅᔭᓕᕆᒍᓰᑦ ᑐᖕᖓᕕᖏᑦ), ᐅᕝᕙᓗᓗᓐᓃᑦ ᑐᓴᕐᑎᓯᒍᑎᖃᕐᓗᓂ ᕿᒥᕐᕈᔭᐅᒍᑎᖏᓐᓂᒃ 
ᑕᒻᒪᓯᒪᔪᕐᓯᐅᑕᐅᒍᑎᖏᓐᓂᓗ ᐱᓂᐊᕐᓂᕋᐅᑎᖏᑦ ᑎᒥᐅᔫᑉ ᐃᓚᐅᑎᓪᓗᒍ ᐱᓇᓱᐊᕐᑕᖓ. ᐊᑭᖓ ᑮᓇᐅᔭᑎᒍᑦ 
ᑐᓴᕐᑎᓯᒍᑎᓕᐅᕐᓂᐅᑉ ᑮᓇᐅᔭᕐᑐᕈᑎᓄᑦ ᐃᓚᒋᔭᐅᒍᓐᓇᑐᖅ ᑐᑦᓯᕋᐅᑏᓪᓗ ᑐᓂᔭᐅᓕᕐᐸᑕ 
ᐊᓪᓚᑕᐅᖃᑎᐅᒍᓐᓇᓱᓂ ᑮᓇᐅᔭᕐᑐᕈᑎᐅᓯᒪᓂᕋᕐᓗᒍ. 
 
ᐃᓄᓕᒫᓄᑦ ᑐᓴᕐᑕᐅᑎᑦᓯᓂᖅ 
 
ᓇᓪᓕᑳᔭᐅᓯᒪᔪᑦ ᐱᓇᓱᐊᕐᑕᐅᔪᑦᓴᐅᑎᓪᓗᒋᑦ ᖃᐅᔨᑎᑦᓯᒍᑎᕐᖃᕆᐊᖃᕋᔭᕐᑐᑦ ᒪᓕᒐᕐᓂᓗ ᒪᓕᑦᓯᐊᒪᖔᑕ 
ᖃᐅᔨᓴᕐᑕᐅᓗᑎᒃ ᐃᓄᓕᒫᓂᓪᓗ ᑐᓴᕐᑎᓯᒍᑎᐅᓗᑎᒃ. 
 
 
ᑐᑭᓯᑎᑦᓯᒍᑏᑦ 
 
ᐊᐱᕆᒍᑎᑦᓴᖃᕈᕕᑦ ᓯᕗᓪᓕᐹᒥ 1 - ᓄᓇᓕᓕᒫᓂᒃ ᑮᓇᐅᔭᑎᒍᑦ ᐃᑲᔪᕈᑎᓂᒃ, ᖃᐅᔨᒋᐊᕈᓐᓇᖁᑎᑦ ᑐᕐᖃᑕᕐᕕᒧᑦ 
ᐅᕝᕙᓗᓗᓐᓃᑦ ᓄᓇᓕᓕᒫᑎᒍᑦ ᓄᓇᓕᓐᓂᓗ ᐱᒍᑦᔨᕕᐅᔪᓄᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ. 
 
ᑯᐯᑉ ᑕᕐᕋᖓᓂᒥᐅᓂᒃ ᐱᒍᑦᔨᔩᑦ (ᓄᓇᓕᒫᑦ ᐊᕕᒍᑕᐅᓂᖓ 10) 
Nord-du-Québec (region 10) 
215, 3e Rue, bureau 1 
Chibougamau (Québec)  G8P 1N3 
ᐅᖄᓚᐅᑎᖓ : 418 748-7737 
ᓱᑲᑦᑐᑰᕐᑎᓯᒍᑎᖓ : 418 748-7841 
ᖃᕆᑕᐅᔭᕈᑎᖓ : Nord-du-Quebec@mamh.gouv.qc.ca 
 
 
ᐅᕝᕙᓗᓗᓐᓃᑦ  
 
ᐊᑎᐊᓪ ᔮᓴ 
ᑐᑭᒧᐊᑦᑎᓯᔨ 
ᓄᓇᓕᓕᒫᑎᒍᑦ ᓄᓇᓕᓐᓂᓗ ᐱᕈᕐᐸᓕᐊᑎᑦᓯᓂᕐᒥᒃ ᐱᒍᑦᔨᕕᒃ 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ 
819 964-2961, ᐅᖄᒍᑎᖓ 2262 
ayassa@krg.ca 

